
Pitquraq Simmausiġñiaġaa tamatkua Qanusiutilaaŋich Paannaaġiksiñŋaruat Naliġaaksrat Agmallasilugich Nalliġakqaaġupta Simmiḷḷasiḷugu Naliġaktuat Iñugiałhaaqtuaniñ Anmun aasii tapkua Akimaruat Agliutilugich Naliġatqikkupta suli Manniqsuaksrat Akimatquriŋi Nalunaġukpata
Pitquram uuma piiġñiaġaa tamatkua paannaġiiksiñŋaiglugich, aasii piksraqtaalliaġlugich iñugsratiŋ tavrani naliġaksaqpata.  Aglaan, taamna pitquram agmaġniaġaa iñuich naliġaaksrat sivuġaŋiutiniaqtut atautchikun naliġaaksrani.  Iñuich naliġaaksrani paannaġiiktilaaŋat tuktitchukparruŋ atimigni aquata piyumiñaqtut naagga aglakkumiñaġmiut “naliġunniḷuni” naagga “paannaġiiksiñŋaiñiḷuni.”   Taapkua sisamat naliġaaksrat iñugiałhaaqtuat tavrani naliġakqaaqtuani tavra atiŋich aglautiniaqtut naliġatqiḷgitpata.
Taavsruma pitquram iñiḷḷaiñiaġai iñugiałhaaqtuat naliġaaksrat naliġatqikpata.  Iñuich naliġaktuat inillaiyumiñaqtut naliġaktaatiŋ sivulliutqulugu taunuŋa anmun.  Iñuich naliġaktuat iñiḷḷaiñiaqtut “1”-mik titiġlutiŋ, tulia aasii “2”-mik titiġlutiŋsuli, taunuŋa anmun naliġaaksraqavsaaqpan.  Naliġaaksrat iñuich “1”-qaqtuat kisitqaaġniaġaich.  Taapkua atausiñik titiqaqtuaq atiqqayaqpata tavra iñugiakiłhaaqtuaq piigñiaġaat tavraŋŋa.  Taamna aasii piiqtaŋat iḷḷatiniaqtuq “2”-nun.  Tainna nalġaktaaksratqigaaġniaqtut akimaruaq kisiŋŋuġataqtillugu.  Iñuich naliġaktuat  atausiḷhiñamik iñunnaktaasramigñik, tainna piyumiñaġmiuttauq.
Taamnasuli pitquram iiguiŋammigaat maniññallasivḷugi tamatkua qaitchisuuruaniñ naliġaksraqtaamigñun suli nalunaqsiḷugi naagga nalunaitchukpata.  Taamna suli samma tamatkua nalunaġukkumiŋ manniqsiruat naliġaksraqtaamignun aaŋŋa state-qatiivut aitchuiḷasivlugich manignik.  
Taamna pitquraŋŋuquviuŋ?

